
Нукус филиали 
 

Кириш. Айни пайтда Республикада чорвачилик тармоғини ривожлантириш, маҳаллий 
иқлимга мос, тез ўсувчан ва юқори маҳсулдор зотларни жорий этиш орқали гўшт маҳсулотлари 
етиштириш ҳажмини ошириш муҳим вазифалардан бири ҳисобланади. Шу жиҳатдан, 
Қорақалпоғистон Республикаси шароитида замонавий гўшт йўналишидаги зотлардан бири - 
Ангус зотли буқаларни парваришлаш ва уларнинг физиологик ҳолатини ўрганиш алоҳида 
аҳамиятга эга. 

Қорамоллар организмида қон тизими - муҳим диагностик аҳамиятга эга физиологик тизим 
бўлиб, соғлиқ ҳолати, стрессга чидамлилик, инфекцияларга қарши кураш қобилиятини намоён 
этади. 

Ангус зоти ўзининг тез ўсиши, юқори гўшт самарадорлиги, яхши генетик салоҳияти 
ҳамда турли иқлим шароитига мослаша олиш қобилияти билан ажралиб туради. Аммо бу 
зотнинг маҳаллий экологик-иқлимий шароитларга мослашув даражасини, турли сақлаш ва 
парваришлаш усуллари таъсирида қорамолларни гематологик кўрсаткичлари орқали баҳолаш, 
унинг соғлом ўсишини ва маҳсулдорлик салоҳиятини таҳлил қилишда муҳим ҳисобланади. 

Гематологик кўрсаткичлар — организмдаги физиологик ўзгаришлар, қон яратиш тизими 
фаолияти ва иммун ҳолатнинг муҳим индикаторлари ҳисобланади. Шу билан бирга, биохимик 
кўрсаткичлар жигар, буйрак, мушак, метаболик жараёнлар ва озуқа ўзлаштириш даражасини 
аниқлашда кенг қўлланилади. Бу кўрсаткичлар турли сақлаш шароитида (биноларда, боғлаб 
параваришлаш шароити ва яйратиш-озуқлантириш майдончалари билан уланган енгил 
биноларда) парваришланаётган ҳайвонларда фарқ қилиши мумкин. 

1-жадвал 
Назорат гуруҳи буқаларининг гемотологик кўрсаткичлари 

Кўрсаткичлар 
Ёш даврлари, ой ҳисобида 

3  6  9  18  
M±m M±m M±m M±m 

Умумий оқсил, г/л 61,2±0,64 67,4±0,81 73,5±0,34 73,2±1,24 

Альбумин, г/л 31,5±0,79 30,7±0,76 34,7±0,75 36,1±0,72 

Глобулин а, г/л 7,9±0,22 8,6±0,25 10,2±0,25 9,8±0,25 

Глобулин в, г/л 6,4±0,22 7,5±0,18 8,2±0,18 8,8±0,21 

Глобулин Y, г/л 29,8±0,52 27,9±0,58 26,8±0,59 29,9±0,48 

Жами глобулинов, г/л 44,0±0,88 43,09±0,99 45,1±0,97 48,5±0,75 

Мочевина, ммоль/л 4,3±0,12 4,2±0,07 4,1±0,06 3,9±0,05 

Холестерин, ммоль/л 2,8±0,11 2,6±0,09 2,6±0,09 2,8±0,08 

Глюкоза, ммоль/л 4,8±0,03 4,3±0,03 4,2±0,03 4,5±0,02 

Кальций, ммоль/л 2,8±0,02 2,6±0,04 3,1±0,03 3,2±0,03 

Фосфор, ммоль/л 2,4±0,08 1,7±0,07 2,4±0,08 2,1±0,08 

 
Шунинг учун мазкур тадқиқотда Қорақалпоғистон Республикасида турлича сақлаш 

шароитида парваришланган Ангус зотли буқаларнинг қонидаги гематологик ва биохимик 
кўрсаткичларни аниқлаш ҳамда уларнинг физиологик ҳолатига таъсирини баҳолаш мақсад 
қилиб олинди. Бу натижалар, ўз навбатида, маҳаллий шароитга мос парвариш ва озиқлантириш 
тизимини такомиллаштириш, маҳсулдорликни ошириш ва соғлом зот захирасини 
шакллантиришда илмий-амалий асос бўлиб хизмат қилади. 

Материал ва усуллар: 
Тадқиқот учун Ангус подасидаги йирик шохли қорамоллар олинди. Қорамоллар 3, 6, 9 ва 

18 ойлик ёш гуруҳларига бўлинди. Ҳар бир гуруҳдан қон намуналари тўпланиб, лабораторияда 
қуйидаги кўрсаткичлар ўлчанди: умумий оқсил (г/л), альбумин (г/л), глобулин α, β, γ (г/л), 
мочевина (ммоль/л), холестерин (ммоль/л), глюкоза (ммоль/л), кальций (ммоль/л) ва фосфор 
(ммоль/л). Ҳар бир кўрсаткич учун ўртача қийматлар ва стандарт хатолар (М±m) ҳисобланди. 
Тадқиқот натижалари жадвал шаклида тақдим этилди. 

Умумий оқсил даражаси ёш билан ошиб боряпти: 3 ойда 61.2 г/л, 9–18 ойда 73 г/л 
атрофида. Бу иммун тизими ва метаболик фаолликнинг ўсишидан далолат беради. Альбумин 
даражаси ҳам ошган, бу парҳездаги оқсил сифатининг яхшиланиши ва йирик жигар 
фаоллигини кўрсатади. Глобулинлар (α, β, γ) эса иммунитетга жавоб берадиган фракциялар 
бўлиб, γ-глобулин – иммуноглобулинлар билан боғлиқ. Мочевина: Босқичма-босқич камайган: 
4.3 → 3.9 ммоль/л. Бу озуқа протеинининг самарали ўзлаштирилаётгани ва азот 
алмашинувининг барқарорлашувидан далолат. Холестерин: Даражалари деярли ўзгармаган 
(2.6–2.8 ммоль/л). Нормал ва барқарор липид алмашинуви. Хужайра деволлари ва гормонлар 
учун мухим. Глюкоза: 3 ойда юқори (4.8), кейин пасайган (4.2), кейинги босқичда (18 ой) яна 
ўртача 4.5 ммоль/л бўлган. Бу энергетик эҳтиёж ва озуқа таркиби билан боғлиқ. Кальций ва 
фосфор: Кальций: ўсиш билан ошган, бу тўғри суяк ривожланишини кўрсатади. Фосфор: 6 
ойда пасайиш, кейинги босқичда бироз кўтарилиш. Кальций билан боглик. 

2-жадвал 
Тажриба гуруҳи буқаларининг гемотологик кўрсаткичлари 

Кўрсаткичлар 

Ёш даврлари, ой ҳисобида 

3  6  9  18  

M±m M±m M±m M±m 

Умумий оқсил, г/л 65,2±0,81 70,0±0,46 74,4±0,91 75,6±1,13 

Альбумин, г/л 33,8±0,71 32,1±0,72 36,1±0,71 37,4±0,74 

Глобулин а, г/л 8,2±0,51 8,7±0,46 10,8±0,49 10,4±0,50 

Глобулин в, г/л 6,8±0,55 8,1±0,57 8,9±0,62 9,6±0,68 

Глобулин Y, г/л 31,5±0,91 29,7±0,83 28,5±0,81 31,9±0,76 

Жами глобулин, г/л 46,5±1,97 46,2±1,86 48,1±1,90 51,8±1,93 

Мочевина, ммоль/л 4,5±0,03 4,3±0,04 4,2±0,07 4,0±0,05 

Холестерин, ммоль/л 2,7±0,08 2,8±0,08 2,8±0,09 2,9±0,11 

Глюкоза, ммоль/л 4,9±0,02 4,5±0,02 4,3±0,02 4,7±0,02 

Кальций, ммоль/л 2,7±0,06 2,7±0,04 3,1±0,06 3,4±0,07 

Фосфор, ммоль/л 2,4±0,07 1,7±0,08 2,3±0,07 2,0±0,07 

Юқоридаги жадваллардан кўриниб туриптики, тажрибадаги ҳар иккала гуруҳ буқалари 
қонининг биокимёвий таркиби бўйича катта фарқларга эга эмас. Аммо, баъзи ёш даврларида, 
масалан, 3 ойлик ёшида тажриба гуруҳи буқачалари қон таркибидаги умумий оқсил миқдори 4,1 
г/л,  6 ойлигида 2,6 г/л, 9 ойлигида  0,9 г/л ва 18 ойлигида 1,6 г/л миқдорда устунлик кузатилган. 

Қондаги альбумин миқдори бўйича ҳам тажриба гуруҳи буқалари қонида бир оз устунлик 
кузатилган. 

Глобулинларнинг умумий миқдори бўйича назорат ва тажриба гуруҳлари  мос равишда 3 
ойликда 44,0 г/л ва 46,5 г/л; 6 ойлигида 43,09 г/л  ва 46,2 г/л;  9 ойлигида 45,1 г/л  ва 48,1 г/л;  ва 
18 ойлик ёшида 48,5 г/л  ва 51,8 г/л миқдордаги кўрсаткичлар қайд этилди. 

Таҳлиллар давомида қондаги хорлестерин миқдорига ҳам алоҳида аҳамият берилди, 
чунки, у асаб тўқималаринг муҳим таркибий қисми ва биокимёвий фаол моддалар (сафро, 
гармонлар, витамин Д ва ҳакозолар) асоси бўлиб хизмат қилади. Ёш ортиб бориши билан қон 
зардоида холетерин миқдори камайиб боради. Унинг энг юқори миқдори уларнинг 6 ва 9 ойлик 
ёшида кузатилиб, ўртача кунлик ўсишнингэнг юқори миқдорлари қайд этилган пайтга тўғри 
келади. Бу ёш даврларида организмда энергия алмашинуви энг жадал кечаётган жадал ўсиш ва 
ривожланиш жараёни содир бўлади. 

Қон таркибидаги глюкоза миқдори бўйича тажриба гуруҳи буқачаларида назорат 
гуруҳидаги тенгуқурларидан барча ёш даврларида устунлик қайд этилди.   

Таҳлиллар давомида кальций ва фосфор миқдори бўйича катта фарқлар кузатилмади ва 
бу миқдорлар барқарор хусусиятга бўлмай, ҳар бир ҳайвоннинг индивидуал хусусиятларига 
боғлиқ ҳолда бир оз ўзгаришлар кузатилди. 

Қон таҳлиллари натижасида аниқландики, ҳар иккала гуруҳ буқалари қон таркиби 
тажриба давомида физиологик меъёрлар доирасида кечди. Аммо, майдончаларда 
парваришланган, ҳаракати нисбатан эркин, тоза ҳаво ва қуёш нурига нисбатан тўйинган тажриба 
гуруҳи ҳайвонларида баъзи кўрсаткичлар бўйича устунлик кузатилди. 

Хулоса: Олиб борилган тадқиқот натижалари асосида, Қорақалпоғистон Республикаси 
шароитида парваришланган Ангус зотли буқаларда қон биохимик кўрсаткичлари ёшга боғлиқ 
ҳолда изчил ўзгариб бориши аниқланди. Солиштирма таҳлиллар тажриба ва назорат гуруҳлари 
ўртасида маълум фарқларни кўрсатди. 

Тажриба гуруҳида умумий оқсил, альбумин ва глобулинлар фракцияларининг миқдори 
назорат гуруҳига нисбатан юқорироқ бўлиб, бу сақлаш ва парваришлаш шароити таъсирида 
жигарнинг синтетик фаолияти ҳамда иммун тизими ҳолатининг яхшироқ эканлигини кўрсатади. 

